
Prezidenti huzuridagi Davlat siyosati va boshqaruvi 

universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Ushbu maqola Oʻzbekiston Respublikasida qonunchilik tashabbusi huquqini amalga oshirishning 
huquqiy asoslarini tahlil qiladi. Qonunchilik tashabbusi huquqi demokratik jamiyatning muhim instituti sifatida 
qonun ijodkorligi jarayonida fuqarolar va davlat organlarining ishtirokini taʼminlaydi. Maqolada Oʻzbekiston 
Respublikasi Konstitutsiyasi, qonunlari va boshqa normativ-huquqiy hujjatlarida qonunchilik tashabbusi 
huquqining subyektlari, shakllari, tartibi va chegaralari belgilab berilganligi koʻrib chiqiladi. Shuningdek, 
maqolada qonunchilik tashabbusi huquqini amalga oshirishning nazariy va amaliy jihatlari, muammolari va ularni 
hal etish yoʻllari tahlil qilinadi. Maqola muallifi qonunchilik tashabbusi huquqini yanada takomillashtirish boʻyicha 
taklif va tavsiyalar ishlab chiqadi. 

Kalit soʻzlar: qonunchilik tashabbusi, huquqiy asoslar, qonun ijodkorligi, demokratiya, Konstitutsiya, qonunlar, 
normativ-huquqiy hujjatlar. 

DOI: https://doi.org/10.47390/SPR1342V5I6Y2025N60  

Qonunchilik tashabbusi haqidagi normalar asosida yuzaga keladigan qonunchilik 

tashabbusi munosabati qonun yaratish jarayonining bir qismi sifatida hisoblanadi. Shuning 

uchun, bu huquqiy munosabat konstitutsiyaviy huquq predmetiga kiradi va qonunchilik 

tashabbusiga oid normalar ham konstitutsiyaviy xususiyatga ega bo‘ladi. 

Qonunchilik tashabbusi huquqini amalga oshirish yoki baʼzi holatlarda qonunchilik 

tashabbusi majburiyatini bajarish bilan bogʻliq ijtimoiy munosabatlarni tartibga soluvchi 

konstitutsiyaviy huquq normalari toʻplami, yaʼni qonunchilik tashabbusi predmeti alohida 

oʻrinni egallab, qonunchilik tashabbusining konstitutsiyaviy-huquqiy institutini tashkil etadi. 

Qonunchilik tashabbusi bosqichidan oʻtishni tartibga soluvchi normalar qonunchilik 

tashabbusi subyektlarini belgilashni, subyektlarning qonun chiqaruvchi organlariga 

kiritiladigan qonun loyihalarining turlarini koʻrsatishni, qonun loyihalariga majburiy tartibda 

ilova qilinishi kerak boʻlgan qoʻshimcha hujjatlar roʻyxatini oʻz ichiga oladi[1]. 

Oʻzbekiston Respublikasida qonunchilik tashabbusi toʻgʻrisidagi normalarni oʻz ichiga 

olgan huquq manbalari doirasi juda xilma-xil va qonunchilik jarayoni darajasiga qarab 

oʻzgaradi. Qonunchilik tashabbusi huquqining qonun ijodkorligi jarayonida muhim ahamiyati, 

uning butun parlament bilan hamkorlikda amalga oshirilishi ushbu huquqning konstitutsiyaviy 

ahamiyatini va shunga mos ravishda uni bevosita konstitutsiyaviy darajada amalga 

oshirishning normativ asoslarini mustahkamlashni oldindan belgilab beradi. 

Qonunchilik tashabbusi huquqining huquqiy asoslari haqida gap ketganda, shubhasiz, 

birinchi navbatda, Oʻzbekiston Respublikasi Konstitutsiyasi keladi. Jumladan, yangi tahrirdagi  

Oʻzbekiston Respublikasi Konstitutsiyasining 98-moddasi mazkur institutning 

konstitutsiyaviy-huquqiy asosi sifatida maydonga keldi.  

Oʻzbekiston Respublikasining Konstitutsiyasi qonunchilik tashabbusi huquqining asosiy 

tamoyillarini belgilab beradi. Ushbu norma Konstitutsiyaga muvofiq ravishda qonunchilik 

tashabbusi huquqiga ega boʻlgan subyektlarning roʻyxatini aniqlaydi. 

Mazkur konstitutsiyaviy norma, avvalo, qonunchilik tashabbusi huquqiga ega 

subyektlar doirasini belgilab beradi. Xususan, Qonunchilik tashabbusi huquqiga Oʻzbekiston 

Respublikasi Prezidenti, davlat hokimiyatining oliy vakillik organi orqali Qoraqalpogʻiston 

Respublikasi, Oʻzbekiston Respublikasi Oliy Majlisining Qonunchilik palatasi deputatlari, 

Oʻzbekiston Respublikasi Vazirlar Mahkamasi ega. Shuningdek, Oʻzbekiston Respublikasining 

Konstitutsiyaviy sudi, Oliy sudi va Bosh prokurori ham oʻz vakolatlari jumlasiga kiritilgan 

masalalar boʻyicha qonunchilik tashabbusi huquqiga ega ekanligi belgilandi[2].   

Bir tomondan, subyektlar doirasining kengligi turli xil manfaatlar va nuqtai nazarlarning 

qonun loyihalarida aks etishini taʼminlaydi. Boshqa tomondan, haddan tashqari koʻp subyektlar 

qonun ijodkorligi jarayonini murakkablashtirishi, vaqtni choʻzishi va kelishmovchiliklarni 

keltirib chiqarishi mumkin. Shuning uchun, subyektlar doirasining optimal hajmi masalasi 

ilmiy munozaralarga sabab boʻladi. Sud va nazorat organlarining qonunchilik tashabbusi 

huquqi hokimiyatlar boʻlinishi prinsipiga qanchalik mos kelishi munozarali masala. Baʼzi 

olimlar bu holat sud va nazorat organlarining betarafligi va mustaqilligiga putur yetkazishi 

mumkin deb hisoblaydi. Ularning fikricha, sudlar va prokuratura qonunlarni qoʻllash bilan 

shugʻullanishi kerak, ularni yaratish bilan emas. Boshqa olimlar esa, sud va nazorat 

organlarining qonunchilik tashabbusi huquqi qonunlarni amalda qoʻllashda aniqlangan 

muammolarni bartaraf etishga va qonunchilikni takomillashtirishga yordam beradi deb 

taʼkidlaydi. 

Ushbu konstitutsiyaviy norma Oʻzbekiston Respublikasida qonun ijodkorligi jarayonini 

demokratlashtirish va takomillashtirishda muhim rol oʻynaydi. 

98-moddaning 2-qismida quyidagicha norma oʻrnatilgan: “Qonunchilik tashabbusi 

huquqi qonun loyihasini qonunchilik tashabbusi huquqi subyektlari tomonidan Oʻzbekiston 

Respublikasi Oliy Majlisining Qonunchilik palatasiga kiritish orqali amalga oshiriladi”[3]. 

Ushbu norma qonunchilik tashabbusi huquqining qanday amalga oshirilishini aniq belgilab 

beradi: qonun loyihasini Qonunchilik palatasiga kiritish orqali. Bu qonun ijodkorligi 

jarayonining aniq bosqichini belgilab, jarayonning tartibli va samarali boʻlishiga xizmat qiladi. 

Qonunchilik palatasi qonun loyihalarini koʻrib chiqish va qabul qilish uchun asosiy organ 

ekanligi ushbu normada yana bir bor tasdiqlanadi. Bu Qonunchilik palatasining qonun 

ijodkorligi jarayonidagi markaziy rolini belgilab beradi. 

Oʻzbekiston Respublikasining saylov huquqiga ega boʻlgan, yuz ming nafardan kam 

boʻlmagan fuqarolari, Oʻzbekiston Respublikasi Oliy Majlisining Senati, Oʻzbekiston 

Respublikasi Oliy Majlisining Inson huquqlari boʻyicha vakili (ombudsman), Oʻzbekiston 

Respublikasi Markaziy saylov komissiyasi qonunchilik takliflarini qonunchilik tashabbusi 

tartibida Oʻzbekiston Respublikasi Oliy Majlisining Qonunchilik palatasiga kiritishga haqli. 98-

moddaning mazkur 3-qismi yangi tahrirdagi Oʻzbekiston Respublikasi Konstitutsiyasidan oʻrin 

olgan katta yangiliklardan biri hisoblanadi. Xususan, normaning eng muhim jihati – yuz ming 

nafardan kam boʻlmagan saylov huquqiga ega boʻlgan fuqarolarga qonunchilik tashabbusi 

huquqini berilishi. Bu fuqarolarning qonun ijodkorligida bevosita ishtirok etishining muhim 

vositasi boʻlib, demokratiya tamoyillarining amalda roʻyobga chiqishiga xizmat qiladi. 

Aytish joizki, koʻpgina tahliliy materiallarda mamlakatimizda fuqarolarda qonunchilik 

tashabbusi huquqi toʻgʻridan toʻgʻri mavjud emasligi qayd etilar edi[4]. Yangi tahrirdagi 

Oʻzbekiston Respublikasi Konstitutsiyasining 98-moddasi mazkur masalalarni qamrab oldi. 

Senatga qonunchilik takliflarini kiritish huquqining berilishi uning Qonunchilik palatasi 

bilan hamkorlikda qonun ijodkorligi jarayonida ishtirok etishini taʼminlaydi. Maʼlumki, 

Oʻzbekiston Respublikasi Oliy Majlisining Senati hududiy vakillik palatasidir[5]. Senat 

mintaqalar manfaatlarini ifoda etuvchi organ sifatida qonun loyihalariga hududiy jihatlarni 

hisobga olgan holda takliflar kiritishi mumkin.  

Ombudsmanning qonunchilik takliflarini kiritish huquqi inson huquqlarini himoya 

qilish va taʼminlash sohasidagi qonunchilikni takomillashtirishga qaratilgan. Bu 

ombudsmanning oʻz faoliyatida aniqlangan qonunchilikdagi kamchiliklarni bartaraf etish 

imkoniyatini beradi. Zero, Oʻzbekiston Respublikasi Oliy Majlisining Inson huquqlari boʻyicha 

vakili (ombudsman) mansabdor shaxs boʻlib, u davlat organlari, shu jumladan huquqni 

muhofaza qiluvchi va nazorat qiluvchi organlar, korxonalar, muassasalar, tashkilotlar (bundan 

buyon matnda tashkilotlar deb yuritiladi) hamda mansabdor shaxslar tomonidan inson 

huquqlari va erkinliklari toʻgʻrisidagi qonunchilikka rioya etilishi ustidan parlament nazoratini 

amalga oshiradi[6]. 

Markaziy saylov komissiyasi Oʻzbekiston Respublikasi Prezidenti saylovini, Oʻzbekiston 

Respublikasi Oliy Majlisiga, viloyatlar, tumanlar, shaharlar davlat hokimiyati vakillik 

organlariga saylovlarni, shuningdek Oʻzbekiston Respublikasining referendumini tashkil etadi 

va oʻtkazadi[7]. Markaziy saylov komissiyasining qonunchilik takliflarini kiritish huquqi saylov 

tizimini takomillashtirishga qaratilgan. Bu saylov jarayonining adolatli, shaffof va demokratik 

tamoyillarga mos boʻlishini taʼminlashga xizmat qiladi.  

100 ming imzo toʻplash talabi bir tomondan qonunchilik tashabbusining jiddiy 

ekanligini kafolatlasa, ikkinchi tomondan fuqarolarning ushbu huquqdan foydalanishini 

qiyinlashtirishi mumkin. Bu talabning optimal ekanligi, uni kamaytirish yoki oʻzgartirish 

zarurligi munozarali masaladir. 

Fuqarolar, Senat, ombudsman va Markaziy saylov komissiyasi tomonidan kiritilgan 

qonunchilik takliflarining Qonunchilik palatasi tomonidan koʻrib chiqilishi va qabul qilinishi 

amalda qanday amalga oshirilishi munozarali boʻlishi mumkin. Ularning takliflari majburiy 

kuchga ega emasligi sababli, bu takliflarning taqdiri koʻp jihatdan Qonunchilik palatasining 

siyosiy irodasiga bogʻliq boʻladi.  

Fuqarolar tomonidan qonun loyihasini tayyorlash va taqdim yetish talablari (shakli, 

mazmuni, asoslanishi) Qonunchilik palatasi reglamenti bilan tartibga solinadi. Bu talablarning 

murakkabligi fuqarolarning ushbu huquqdan foydalanishini qiyinlashtirishi mumkin. 

Yuqorida keltirib oʻtilgan normalarni hayotga samarali tatbiq etishda birinchi navbatda 

quyidagilarga rioya qilinishi maqsadga muvofiq: 

qonun loyihalarini muhokama qilish, ekspertizadan oʻtkazish va qabul qilish 

jarayonlarining shaffofligini taʼminlash (Bu fuqarolarning qonun ijodkorligi jarayonini kuzatib 

borishi va unda ishtirok etishi uchun imkoniyat yaratadi); 

fuqarolik jamiyati institutlari (nodavlat notijorat tashkilotlari, ommaviy axborot 

vositalari)ni fuqarolarning qonunchilik tashabbusi huquqini amalga oshirishdagi rolini eʼtirof 

etish (Ularning yordami bilan fuqarolar oʻz tashabbuslarini ilgari surish, imzo toʻplash va qonun 

loyihalarini tayyorlashda koʻmak olishlari mumkin); 

fuqarolarning qonunchilik tashabbusi huquqi haqida xabardorligini oshirish, ularga 

ushbu huquqdan foydalanish tartibi va imkoniyatlari haqida maʼlumot berish (Bu maqsadga 

erishish uchun taʼlim dasturlari, ommaviy axborot vositalari va boshqa vositalardan 

foydalanish mumkin). 

Qonunchilik tashabbusi huquqi qonun ijodkorligi jarayonining muhim bosqichi sifatida 

muhim rol oʻynaydi. Shu sababdan, ushbu jarayon bilan bogʻliq huquqiy munosabatlarni 

tartibga solish qonun darajasida amalga oshirilishi tabiiy. “Qonunlar loyihalarini tayyorlash va 

Oʻzbekiston Respublikasi Oliy Majlisining Qonunchilik palatasiga kiritish tartibi toʻgʻrisida”gi 

Oʻzbekiston Respublikasi Qonuni qonunlar loyihalarini tayyorlash va Oʻzbekiston Respublikasi 

Oliy Majlisining Qonunchilik palatasiga kiritish sohasidagi munosabatlarni tartibga solish bilan 

bogʻliq munosabatlarni tartibga solish maqsadida qabul qilingan [8].  

Ushbu qonunning oʻziga xos xususiyati shundaki, mazkur qonunda qonunchilik 

tashabbusini amalga oshirish borasidagi nafaqat moddiy huquqlar, balki protsessual huquqlar 

ham kiradi. Xususan, qonunlar loyihalarini tayyorlash bosqichlarining tartibi aniq belgilab 

berilgan. 

“Qonun loyihasini tayyorlash: qonun loyihasini tayyorlash toʻgʻrisidagi taklifni koʻrib 

chiqish va uni tayyorlash toʻgʻrisida qaror qabul qilishni; qonun loyihasini tayyorlashni 

tashkiliy-texnikaviy va moliyaviy jihatdan taʼminlashni; zarur materiallar va axborot toʻplashni; 

qonun loyihasining konsepsiyasini ishlab chiqishni; qonun loyihasini tuzishni; huquqiy va 

boshqa zarur ekspertiza oʻtkazishni oʻz ichiga oladi” mazmunidagi norma muhim ahamiyat 

kasb etadi. Ushbu norma qonun loyihasini tayyorlash jarayonini tartibga soladi, aniq 

bosqichlarni belgilab beradi va qonun ijodkorligi faoliyatining samaradorligini oshirishga 

xizmat qiladi. Qonun loyihasini tayyorlashning har bir bosqichiga eʼtibor qaratish, zarur 

materiallar va axborot toʻplash, konsepsiyani ishlab chiqish, ekspertiza oʻtkazish orqali qonun 

loyihasining sifatini taʼminlashga qaratilgan. Qonun loyihasini tayyorlash jarayonining aniq 

bosqichlarga boʻlinishi, jarayonning shaffofligini taʼminlashga va manfaatdor tomonlarning 

ishtirokini ragʻbatlantirishga yordam beradi. 

Qonun loyihasini tayyorlash toʻgʻrisidagi taklifni koʻrib chiqish va uni tayyorlash 

toʻgʻrisida qaror qabul qilish – bu qonun ijodkorligi jarayonining boshlangʻich nuqtasi 

hisoblanadi. Bu bosqichda taklifning dolzarbligi, maqsadga muvofiqligi va resurslar bilan 

taʼminlanganligi baholanadi. 

Qonun loyihasini tayyorlashni tashkiliy-texnikaviy va moliyaviy jihatdan taʼminlash – bu 

jarayonning uzluksizligi va samaradorligini taʼminlash uchun zarur boʻlgan resurslarni 

ajratishni nazarda tutadi. 

Zarur materiallar va axborot toʻplash – bu qonun loyihasining asosini tashkil etuvchi 

faktlar, statistika, ilmiy tadqiqotlar va boshqa maʼlumotlarni yigʻishni oʻz ichiga oladi. Ushbu 

bosqichda ishonchli va dolzarb maʼlumotlardan foydalanish muhim ahamiyatga ega. 

Qonun loyihasining konsepsiyasini ishlab chiqish – bu qonun loyihasining asosiy gʻoyasi, 

maqsadlari, vazifalari, tartibga solish predmeti va usullarini aniqlashni nazarda tutadi. 

Konsepsiya qonun loyihasining “yoʻl xaritasi” boʻlib xizmat qiladi va uning keyingi rivojlanishini 

yoʻnaltiradi. 

Qonun loyihasini tuzish – bu qonun normalarini aniq va izchil shaklda ifodalashni 

nazarda tutadi. Ushbu bosqichda qonunchilik texnikasi qoidalariga rioya qilish, huquqiy 

atamalardan toʻgʻri foydalanish va qonun loyihasining tuzilishini taʼminlash muhimdir. 

Albatta, Qonunning ushbu moddasi bir qancha savollardan ham xoli emas. Normada 

qonun loyihasini tayyorlash bosqichlarining aniq ketma-ketligi belgilanganmi? Baʼzi hollarda 

bosqichlar parallel ravishda amalga oshirilishi mumkinmi? Har bir bosqichning mazmuni 

yetarlicha aniq belgilanganmi? Masalan, “zarur materiallar va axborot toʻplash” deganda nima 

tushuniladi? Normada ekspertiza turlari aniq belgilanganmi? Qanday hollarda qanday 

ekspertiza oʻtkazilishi kerak? Qonun loyihasini tayyorlashning har bir bosqichi uchun kim 

javobgar? Albatta, koʻpgina olimlar qonun ijodkorligi jarayonida axborot taʼminotining oʻrni 

muhim ahamiyatga ega ekanligini taʼkidlashadi[9]. 

Yuqoridagi mulohazalardan kelib chiqib, mazkur moddani yanada takomillashtirish 

boʻyicha quyidagi takliflarni ilgari surish mumkin: 

qonun loyihasini tayyorlashning har bir bosqichining mazmunini aniqlashtirish, 

ularning maqsadini va vazifalarini aniq belgilash; 

qonun loyihasining xususiyatlariga qarab, qanday ekspertiza turlari oʻtkazilishi 

kerakligini aniq belgilash; 

qonun loyihasini tayyorlashning har bir bosqichi uchun javobgarlikni aniq belgilash; 

qonun loyihasini tayyorlash jarayoniga qoʻshimcha bosqichlarni kiritish, masalan, 

manfaatdor tomonlar bilan maslahatlashuvlar oʻtkazish. 

Shuningdek, qonunda qonunchilik tashabbusi huquqining tushunchasi juda qisqa va tor 

doirada berib ketilganligini qayd etish oʻrinli. Olimlarning umumiy fikriga koʻra “Qonunchilik 

tashabbusi – mamlakat parlamentiga qonun loyihalarini yoki yangi qonunlarni qabul qilish 

takliflarini kiritish huquqidir”. “Qonunchilik tashabbusi – qonun loyihalarini qonun chiqaruvchi 

organga kiritish huquqi boʻlib, bu organ ushbu qonun loyihalarini koʻrib chiqish va ular boʻyicha 

qaror qabul qilishga majburdir”[10]. 

Qonunga asosan, qonunchilik tashabbusi huquqi subyekti qonun loyihasini birgalikda 

tayyorlash toʻgʻrisidagi taklif bilan boshqa qonunchilik tashabbusi huquqi subyektiga murojaat 

qilishi mumkinligi belgilanadi. Ushbu norma qonunchilik tashabbusi huquqi subyektlari 

oʻrtasida hamkorlikni ragʻbatlantiradi va qonun loyihalarini tayyorlashda resurslarni 

birlashtirish imkoniyatini yaratadi. Qonun loyihalarini birgalikda tayyorlash turli qonunchilik 

tashabbusi huquqi subyektlarining nuqtai nazarlarini inobatga olish imkoniyatini beradi va 

qonun loyihasining muvozanatli boʻlishiga yordam beradi. Qonun loyihalarini birgalikda 

tayyorlash turli sohalardagi ekspertlarni jalb qilish, resurslarni birlashtirish va turli nuqtai 

nazarlarni inobatga olish orqali qonun loyihasining sifatini oshirishga yordam beradi.  

Ushbu norma qonun loyihasini birgalikda tayyorlash bo‘yicha taklifning shakli, 

mazmuni va taqdim etilish tartibini aniq belgilamaydi. Bu esa qonunchilik tashabbusi huquqi 

subyektlariga o‘zaro kelishuv orqali taklifni shakllantirish imkonini beradi. 

Mazkur norma qonunchilik tashabbusi huquqi subyektlariga qonun loyihalarini 

birgalikda tayyorlash bo‘yicha taklifni qabul qilish yoki rad etish majburiyatini yuklamaydi. 

Ushbu moddada ham ayrim munozarali oʻrinlar mavjud. Xususan, Qonunchilik 

tashabbusi huquqi subyektlarining qonun loyihalarini birgalikda tayyorlash toʻgʻrisidagi 

taklifni qabul qilish majburiyatini belgilash zarurmi? Qonun loyihalarini birgalikda tayyorlash 

tartibini belgilash zarurmi? (Masalan, ishchi guruhlar tuzish, maslahatlashuvlar oʻtkazish va 

qarorlar qabul qilish tartibi) Qonun loyihasini birgalikda tayyorlashda har bir qonunchilik 

tashabbusi huquqi subyektining javobgarligi qanday boʻladi? Qonun loyihasini birgalikda 

tayyorlashda manfaatlar toʻqnashuvi yuzaga kelganda nima qilish kerak? 

Ushbu mulohazalar asosida quyidagi takliflarni ilgari surish mumkin: 

qonunchilik tashabbusi huquqi subyektlarining qonun loyihalarini birgalikda tayyorlash 

toʻgʻrisidagi taklifni qabul qilish majburiyatini belgilash, ayniqsa, ijtimoiy ahamiyatga ega 

boʻlgan qonun loyihalari uchun; 

qonun loyihalarini birgalikda tayyorlash tartibini belgilash, ishchi guruhlar tuzish, 

maslahatlashuvlar oʻtkazish va qarorlar qabul qilish tartibi; 

qonun loyihasini birgalikda tayyorlashda har bir qonunchilik tashabbusi huquqi 

subyektining javobgarligini aniq belgilash; 

qonun loyihasini birgalikda tayyorlashda manfaatlar toʻqnashuvi yuzaga kelganda hal 

qilish mexanizmlarini yaratish. 

Qonun loyihasini tayyorlashni tashkil etish tartibiga asosan, qonunchilik tashabbusi 

huquqiga ega subyekt qonun loyihasini tayyorlash uchun ishchi guruh tuzishi mumkin.  

Ishchi guruhi tarkibiga qonunchilik tashabbusi huquqi subyekti tegishli 

boʻlinmalarining vakillari, respublika ijro etuvchi hokimiyat organlarining tegishli 

tarmoqlarning holati va rivojlanishi uchun masʼul boʻlgan vakillari, boshqa manfaatdor davlat 

organlarining, ilmiy va boshqa tashkilotlarning vakillari, shuningdek fuqarolar kiritilishi 

mumkin. Bunda nodavlat tashkilotlar vakillari, shuningdek fuqarolar ishchi guruhi 

(komissiyasi) tarkibiga oʻz roziligiga koʻra kiritiladi. 

Ishchi guruhi aʼzolari qonun loyihasini tayyorlash uchun zarur boʻlgan tegishli bilim va 

tajribaga ega boʻlishlari kerak. 

Ishchi guruh tarkibiga qonunchilik tashabbusi huquqi subyektining tegishli bo‘linmalari 

vakillari, respublika ijroiya hokimiyati organlarining tegishli sohalar holati va rivojlanishi 

uchun mas'ul shaxslar, boshqa manfaatdor davlat organlari, ilmiy va boshqa tashkilotlar 

vakillari hamda fuqarolar kirishi mumkin. Shu bilan birga, nodavlat tashkilotlar va fuqarolar 

ishchi guruhga faqat o‘z roziligi bilan qo‘shiladi. Ushbu tarkib qonun loyihasining 

xususiyatlariga qarab o‘zgarishi mumkin. 

Shu bilan birga, bu borada bir qancha savollar tugʻilishi tabiiy. Ishchi guruhi tarkibini 

belgilash mezonlari yetarlicha aniq belgilanganmi? Qanday hollarda qanday vakillar kiritilishi 

kerak? Ishchi guruhi aʼzolari qonunchilik tashabbusi huquqi subyektidan mustaqilmi? Ularning 

fikri qonun loyihasiga taʼsir qilishi mumkinmi? Qonun loyihasini tayyorlashni topshirish tartibi 

yetarlicha aniq belgilanganmi? Qanday hollarda qanday tashkilotlarga topshirish mumkin? 

Muqobil loyihalarni tayyorlash tartibi yetarlicha aniq belgilanganmi? Qanday hollarda muqobil 

loyihalar tayyorlash mumkin? 

Yuqoridagi munozaralar yuzasidan quyidagi takliflarni ilgari surish mumkin: 

ishchi guruhi tarkibini belgilash mezonlarini aniqlashtirish, qanday hollarda qanday 

vakillar kiritilishi kerakligini aniq belgilash; 

ishchi guruhi aʼzolarining mustaqilligini taʼminlash, ularning fikri qonun loyihasiga taʼsir 

qilishi uchun sharoit yaratish; 

qonun loyihasini tayyorlashni topshirish tartibini aniqlashtirish, qanday hollarda 

qanday tashkilotlarga topshirish mumkinligini aniq belgilash; 

muqobil loyihalarni tayyorlash tartibini aniqlashtirish, qanday hollarda muqobil 

loyihalar tayyorlash mumkinligini aniq belgilash. 

Qonun loyihasi Qonunchilik palatasiga kiritilayotganda qonunchilik tashabbusi huquqi 

subyekti tomonidan quyidagi hujjatlar taqdim etilishi kerak: 

1) qonun loyihasining konsepsiyasi bayon qilingan tushuntirish xati; 

2) oʻzgartish va qoʻshimchalar kiritish toʻgʻrisidagi, shuningdek qonun loyihasi kiritilishi 

bilan bogʻliq qonun hujjatlarini oʻz kuchini yoʻqotgan deb topish toʻgʻrisidagi qonun loyihasi; 

3) oʻzgartirilishi, qoʻshimchalar kiritilishi, oʻz kuchini yoʻqotgan deb topilishi yoki qabul 

qilinishi kerak boʻlgan qonunosti hujjatlarining roʻyxati; 

31) xalqaro hujjatlarning va chet yel mamlakatlari qonunchiligining, Oʻzbekiston 

Respublikasi qonun hujjatlarining tegishli qoidalari, Oʻzbekiston Respublikasi sharoitida 

tegishli xalqaro tajriba qoʻllanilishining maqbulligi toʻgʻrisidagi asosli takliflar ketma-ket 

tartibda koʻrsatilgan tahliliy qiyosiy jadval. 

4) moddiy xarajatlar talab qilinadigan qonunlar loyihalari uchun moliyaviy-iqtisodiy 

asoslar; 

5) davlat daromadlarini kamaytirish yoki davlat xarajatlarini koʻpaytirishni, shuningdek 

Oʻzbekiston Respublikasi Davlat budjeti moddalari boʻyicha oʻzgartirishlarni nazarda tutuvchi 

qonunlarning loyihalari yuzasidan Oʻzbekiston Respublikasi Vazirlar Mahkamasining xulosasi. 

Ushbu norma Qonunchilik palatasi deputatlariga qonun loyihasini toʻliq va asosli koʻrib 

chiqish uchun zarur boʻlgan barcha maʼlumotlarni taqdim etishni taʼminlaydi. Ushbu norma 

qonun loyihasining sifatini oshirishga yordam beradi, chunki u qonun loyihasining 

asoslanganligini, dolzarbligini va samaradorligini tasdiqlovchi hujjatlarni taqdim yetishni talab 

qiladi hamda qonun ijodkorligi jarayonining shaffofligini taʼminlashga yordam beradi, chunki u 

qonun loyihasi bilan bogʻliq barcha muhim maʼlumotlarni ochiq qilishni talab qiladi. 

Taqdim etilishi kerak boʻlgan hujjatlarning roʻyxati toʻliqmi? Qanday hollarda 

qoʻshimcha hujjatlar talab qilinishi mumkin? Taqdim etilishi kerak boʻlgan hujjatlarning shakli 

va mazmuni yetarlicha aniq belgilanganmi? Vazirlar Mahkamasining xulosasini olish tartibi 

qanchalik samarali? Xulosa qancha vaqt ichida taqdim etilishi kerak? Elektron shaklda taqdim 

etish talabi barcha qonunchilik tashabbusi huquqi subyektlari uchun qulaymi? Albatta, bu kabi 

masalalarning qonunchilikdan oʻrin olishi maqsadga muvofiq. 

Qonunchilik tashabbusi huquqi subyekti Qonunchilik palatasiga oʻzi kiritgan qonun 

loyihasi matnini qonun loyihasi birinchi oʻqishda qabul qilinguniga qadar oʻzgartirishga haqli. 

Ushbu norma qonunchilik tashabbusi huquqi subyektiga qonun loyihasini birinchi 

oʻqishda qabul qilinguniga qadar oʻzgartirish imkoniyatini beradi, bu esa qonun loyihasini 

muhokama qilish jarayonida yuzaga kelgan yangi maʼlumotlar va takliflarni hisobga olish 

imkonini beradi. 

Qonun loyihasini oʻzgartirish imkoniyati qonun loyihasining sifatini oshirishga yordam 

beradi, chunki u qonun loyihasidagi kamchiliklarni bartaraf yetish va uni takomillashtirish 

imkonini beradi. Ushbu norma qonunchilik tashabbusi huquqi subyektining huquqlarini 

himoya qiladi, chunki u qonun loyihasining taqdirini nazorat qilish imkonini beradi. 

Shu bilan birga ayrim eʼtibor qaratilishi kerak boʻlgan masalalar mavjud. Jumladan, 

Ushbu norma qonun loyihasini oʻzgartirishning cheksizligini nazarda tutadi. Qonunchilik 

tashabbusi huquqi subyekti qonun loyihasini birinchi oʻqishda qabul qilinguniga qadar 

istalgancha oʻzgartirishi mumkin. Bu esa qonun loyihasini koʻrib chiqish jarayonini choʻzib 

yuborishi va Qonunchilik palatasi deputatlarining vaqtini behuda sarflashga olib kelishi 

mumkin. 

Ushbu norma qonunchilik tashabbusi huquqi subyektiga qonun loyihasining mazmunini 

o‘zgartirish huquqini beradi, bu esa qonun loyihasining dastlabki maqsadlaridan chetga 

chiqishiga sabab bo‘lishi mumkin. 

Qonunchilik tashabbusi huquqi subyekti qonun loyihasini o‘zgartirish huquqiga ega 

bo‘lishi, Qonunchilik palatasi deputatlari huquqlarining cheklanishiga olib kelishi mumkin, 

chunki ular endi o‘zgartirilgan loyiha ustida ish olib borishga majbur bo‘ladilar. 

Ushbu masalalarning yechimi sifatida quyidagi takliflar ilgari suriladi: 

qonun loyihasini oʻzgartirish sonini cheklash, masalan, birinchi oʻqishda qabul 

qilinguniga qadar faqat bir marta oʻzgartirishga ruxsat berish; 

qonun loyihasining mohiyatini oʻzgartirishni cheklash, masalan, faqat texnik tuzatishlar 

kiritishga ruxsat berish; 

qonun loyihasiga kiritilgan oʻzgartirishlar toʻgʻrisida Qonunchilik palatasi deputatlarini 

xabardor qilish. 

qonun loyihasiga oʻzgartirishlar kiritishda Qonunchilik palatasi deputatlarining fikrini 

inobatga olish. 

